Menningarmálanefnd Hveragerðis


Ár 2005, þriðjudaginn 22 mars kl. 17:00 kom Menningar- og bókasafnsnefnd Hveragerðis saman á skrifstofu Hveragerðisbæjar.

Fundinn sátu Kristinn Gr. Harðarson, formaður, Þorsteinn Hjartarson, ritari, í forföllum G. Olgu Clausen, Jóna Einarsdóttir og Hlíf S. Arndal. Rannveig Ingvadóttir mætti ekki og enginn varamaður kom fyrir hana.

Fundarefni:

1. Málefni bókasafnsins. Hlíf S. Arndal, forstöðumaður bókasafns, greindi frá því að útlán eru heldur minni en 2003. Lokun í 6 vikur hefur líklega haft eitthvað að segja, en í nóvember og desember sl. var þó aukning. Lánþegafjöldinn á safninu er svipaður og útlán á dag eru einnig fleiri. Einnig aukning í janúar og febrúar og gestafjöldinn er meiri. Framkvæmdir við húsið hafa þó haft áhrif á starfsemi barnadeildarinnar. Þrátt fyrir það var sett upp tröllasýning. Næsti viðburður á safninu er 2. apríl en þá er 200 ára afmæli H.C. Andersen. Nemendur í 5. bekk grunnskólans sýna þá myndir. Vika bókarinnar er 19. – 25. apríl. Á sumardaginn fyrsta stendur til að kynna val á bestu barnabók ársins 2004. 
2. Erindisbréf vegna Menningar og bókasafnsnefndar. Formaður kynnti drög að erindisbréfi. Nokkrar umræður urðu um bréfið og gerðar athugasemdir við nokkur atriði. Það verður svo tekið til afgreiðslu á næsta fundi nefndarinnar. 

   3.   Bæjarlistamaður. Rætt var um þá hugmynd að skipa bæjarlistarmann annað hvert ár og veita þá þess á milli einstaklingum, fyrirtækjum, félögum og stofnunum viðurkenningu sem láta sig menningarmál varða. Þessi liður verður aftur á dagskrá næsta nefndarfundar. 

4. Úthlutun Varmarhlíðarhúss.  Fundargerð úthlutunarnefndar var skoðuð og rædd. Nefndinni finnst eðlilegt að fulltrúar fleiri listgreina fái inni í húsinu í framtíðinni. Þá mætti e.t.v. úthluta húsinu til styttri tíma fyrir þá sem þess óska. 

5. Önnur mál. Rætt um óformlegt erindi frá Ásgerði Eyþórsdóttur. Nefndin felur formanni að vinna málið áfram.  

Fleira var ekki rætt og fundi slitið kl.18:15.

